
Сацыяльная абароненасць «чарнобыльцаў».
 

 Традыцыйна значная частка сродкаў, 
што выдаткоўваюцца на пераадоленне 
наступстваў аварыi на ЧАЭС, накiроўваецца 
на сацыяльную абарону пацярпелых 
людзей. 
 Сѐлета на гэтыя патрэбы мяркуецца 
выдзелiць больш за 400 млрд рублѐў. Пра 
гэта на сустрэчы з журналiстамi паведамiў 
першы намеснiк начальнiка Дэпартамента 
па лiквiдацыi наступстваў катастрофы на 
Чарнобыльскай АЭС Мiнiстэрства па 
надзвычайных сiтуацыях Анатоль Загорскi. 
Як заўважыў спецыялiст, гэты кiрунак 
застаецца сярод прыярытэтаў, паколькi 
галоўны крытэрый адпаведных 
мерапрыемстваў — змяншэнне дозы 
апраменьвання насельнiцтва. 
 З 16 лiпеня ўступае ў дзеянне новы 
"чарнобыльскi" закон. Паводле слоў 
начальнiка аддзела сацыяльнай абароны 
Дэпартамента па лiквiдацыi наступстваў 
катастрофы на Чарнобыльскай АЭС 
Мiнiстэрства па надзвычайных сiтуацыях 
Уладзiмiра Кудзiна, дапамога людзям, якiя 
пацярпелi ад аварыi на ЧАЭС, застаецца 
па-ранейшаму на належным узроўнi. Сярод 
галоўных момантаў — падтрымка найбольш 
неабароненых катэгорый, у прыватнасцi, 
дзяцей i iнвалiдаў-чарнобыльцаў. Цяпер 
прычынную сувязь захворвання дзiцяцi з 
аварыяй на Чарнобыльскай АЭС будзе 
вызначаць толькi спецыяльна створаны 
экспертны савет. Паводле новага закона, 
пэўнымi льготамi будуць карыстацца людзi, 
якiя пацярпелi ад iншых радыяцыйных 
аварый. Такiх у Беларусi налiчваецца каля 3 
тысяч чалавек. Адпаведная заканадаўчая 
норма ўводзiцца ўпершыню. 
 Як адзначыў Уладзiмiр Кудзiн, 
скасаваныя льготы для тых, хто прыехаў на 
забруджаную тэрыторыю пасля 1990 года, а 
пасля адтуль з’ехаў. 

